
ларни пухта таҳлил қилишни ва уларнинг 

босқичма-босқич мураккаблигини ҳисобга 

олган ҳолда улар ўртасида узвийликни 

ўрнатишни талаб етади. Бу репродуктив ва 

ижодий мустақил ишларнинг функционал 

таъсирини кўрсатади [4]. 

Ушбу компонент тушунтириш ва тас–

вирий функцияни бажаради. Шу жиҳати 

билан мустақил ишнинг ўқув вазифаси 

алоҳида аҳамият касб етади. Билимларни 

танлаш, унинг шакли, ундан фойдаланиш ва 

қўллаш характери фикрий жараѐнлар 

оқимига боғлиқ ва шу билан ўқувчи 

томонидан ўрганиладиган билимларнинг 

билиш фаолиятини активлаштиришга яқин 

боғлиқлигини аниқлаштиради. 

Хулоса. Моделнинг кейинги таркибий 

қисми технологик ҳисобланади. У ўзаро 

боғлиқ икки элементдан-ўқувчиларнинг 

мустақил ишлаш алгоритми ва ўқувчи–

ларнинг мустақил фаолиятини фаоллаш–

тириш имконини берувчи ўқув воситаларини 

ишлаб чиқишдан иборат. Ўқитувчининг 

фаолияти, биринчи навбатда, талабанинг 

мустақил ишини фаоллаштириш мақсадини 

белгилаш билан тавсифланади. График 

билимларни ўзлаштиришни ва бўлажак 

мухандиснинг ижодий салоҳиятини 

ривожлантиришни таъминловчи мустақил 

ишларнинг турли комбинацияларини 

излашга олиб келади ва шу билан бирга 

талабага мустақил ишларни бажариш ва 

фаоллаштириш учун эътибор беради. 

ОНЛАЙН ТАЪЛИМДA СAМAРAЛИ ЎҚИТИШ СТРAТЕГИЯЛAРИ 

 

Aннотация 

Онлайн таълим – пандемия давридаги энг мақбул таълим шакли сифатида дунѐнинг 

кўплаб мамлакатларида жорий этилди. Бироқ, у анъанавий таълим каби самарали 

натижаларга эриша олмаганини кўплаб тадқиқотлар асосламоқда. Шу боис, онлайн 

машғулотларни ташкил этишда яхши самара бериши мумкин бўлган таълим 

стратегияларини аниқлашга оид изланишлар олиб бордик. Мақоланинг эмпирик асосини 

талабалар ва ўқитувчилар ўртасида ўтказилган сўровнома, методологик асосини 

мавзуга оид нуфузли журналларда нашр қилинган илмий мақолалар ташкил этади.  

Калит сўзлар: онлайн таълим, олий таълим, ўқитувчи, ўқувчи, анъанавий таълим, 

таълим стратегиялари.   

 

ЭФФЕКТИВНЫЕ СТРАТЕГИИ В ОНЛАЙН-ОБУЧЕНИИ 

 

Аннотация 

Онлайн-образования считается как одна из самых эффективных форм обучения во мно-

гих странах мира, особенно в периоде пандемии. Однако, на основе изученных исследований 

можем сказать традиционная образования до сих пор остается более эффективным фор-

мом обучения. Мы провели исследования по выявлению эффективных образовательных 

стратегий управления процессами онлайн-обучения. Эмпирическая база статьи основано на 

ижобий ва салбий томонлари ҳақида тўлиқ 

билим ва тасаввурга эга эмасликларидан 

келиб чиқади. Шунинг учун биринчи 

навбатда онлайн ўқишнинг умумий 

хусусиятларига эътибор қаратсак.  

- Ўқувчи ўқиш билан бир қаторда ўзига 

маъқул иш билан ҳам шуғулланиши мумкин. 

Aслида онлайн ўқишни танлаган ўқувчи–

ларнинг асосий қисми ўз ишидан воз 

кечишни истамайдиган, аммо билим олишни 

хоҳлайдиганлардир. Онлайн таълимда сиз 

дам олиш кунлари, ишдан қайтганингизда 

ҳатто ярим кечада ўқишингиз мумкин; 

- Маблағингиз тежалади. Ҳар қандай 

дастур учун масофавий таълим даражаси 

(Интернетда ѐки бошқа усулда), ўқув 

марказларидаги оддий тўловдан кўра анча 

арзонроқ бўлиши мумкин. Иқтисодий 

жиҳатдан мақбул вариантларни қидираѐтган 

ўқувчилар учун онлайн таълим - энг тўғри 

йўл; 

- Вақтингиз тежалади. Ўқув марказларига 

бориш ва қайтиш вақтида транспорт кутиш 

учун кетадиган вақтингизни тежашингиз 

мумкин. Онлайн таълимда сиз истаган 

жойдан туриб маълумот оласиз.  

- Ўз-ўзини ривожлантириш ѐки аксинча, 

билимларни ривожлантиришдан ортда 

қолиш мумкин. Онлайн дарсларда тинглаш, 

тасаввур қилиш қобилияти кучлироқ бўлган 

талабаларнинг ўқув предметларини ўзлаш–

тириши секин тушунувчи, жонли мулоқот 

орқали кўпроқ маълумот олишга мойил 

ўқувчилардан яхшироқ бўлади; 

- Чалғиш эҳтимоли юқори. Онлайн 

таълимда юзма-юз мулоқот қилиш учун 

ўқитувчилар ва кутилаѐтган топшириқлар 

ҳақида доимий равишда эслатувчи 

синфдошлар йўқ. Aгар масофавий ўқитиш 

курсини муваффақиятли якунламоқчи 

бўлсангиз, ўзингизни ғайратли ва диққатли 

қилишингиз керак; 

- АКТга тобелик.  Онлайн ўқишнинг энг 

катта душмани бу интернет провайдер–

ларининг секин ишлаши ѐки алоқа узилиб 

қолиши. Бу вазиятда ўқувчининг таълим 

олишга бўлган интилиши сўниб, 

асабийлашишига сабаб бўлади.   

Биламизки, хоҳ анъанавий (юзма-юз) ѐки 

онлайн таълим олиш бўлсин таълим 

жараѐнининг марказида ўқитувчи туради. 

Педагоглар ҳар қандай таълим муҳитида 

билим бериш ва ўргатишнинг ажралмас 

қисмидир; улар асосан дарсни ривожлан–

тиради, тузилиши ва тартибини сақлайди, 

ўқувчилар қатнашишни рағбатлантиради ва 

билим беради. Шунга кўра, онлайн дарсни 

сифатли ўтишда ўқитувчилардан талаб 

қилинадиган айрим профессионал малака–

ларни келтириб ўтамиз:    

1. Технологияни билиш. 

Аввало, ўқув машғулотларидан олдин 

ўқитувчи ўқувчилар фойдаланадиган АКТ 

имкониятларини яхши билиши керак. 

Техник ѐрдам хизматлари мавжуд бўлса-да, 

ўқитувчи ўқувчи учун биринчи ѐрдамга 

келувчидир. Муҳим стратегиялардан бири - 

ўқитувчиларнинг ўқувчиларга техник кўмак 

учун қаерга мурожаат қилиш кераклиги 

тўғрисида аниқ маълумот беришидир. Яъни, 

ўқитувчилардан техник ѐрдам сўралганда 

ўқувчиларни бошқа қулай хизматларга 

йўналтиришлари керак (web платформалар, 

қулай браузерлар, қидирув ҳизматларидан 

фойдаланииш каби). Талабалар учун техник 

ѐрдам хизматлари мавжуд бўлса-да, 

ўқитувчилар шунга қарамай юзага келиши 

мумкин бўлган муаммоларни ҳал қилишга 

тайѐр бўлишлари мақсадга мувофиқ. 

Синхрон муҳокамалар ѐки реал вақтда жамоа 

машғулотлар пайтида, масалан, техник 

муаммоларни ҳал қилиш қобилияти дарс 

вақтини тежайди.  

2. Фаоллик, яратувчанлик.  

Онлайн ўқиш пассив, ўз устида 

ишламайдиган ўқитувчиларнинг жойи эмас. 

Тадқиқотларга назар солсак, ўқувчиларнинг 

фикрича, онлайн дарс ўтувчи ўқитув–

чилардан кўра анъанавий дарс ўтувчи 

ўқитувчиларни кўпроқ ҳис қила олишларини 

таъкидлашган (google.form, 8.). Чунки 

жисмоний яқинлик, ўқитувчига ҳеч қандай 

нутқсиз ҳам фаол иштирокини таъминлайди. 

Онлайн таълимдаги ўқитувчидан жисмоний 

яқинлик бўлмаганлиги учун кўпроқ фаоллик 

талаб қилинади. Ўқитувчи дарснинг биринчи 

кунидан олдин ҳам барча талабаларга табрик 

хати ѐки иложи бўлса видео ҳабар жўнатиши 

талабаларнинг қизиқиш ва мотивациясини 

кучайтиради, эртанги онлайн машғулотга 

аниқ мақсад билан уланади. Дарс давомида 

талабаларнинг фаоллигини кучайтириш 

усулларини аниқлаши, масалан, мунтазам ва 

хилма-хил оғзаки мулоқот ѐки оғзаки 

бўлмаган мулоқотдан, масалан, смайлик–

лардан фойдаланиши ҳам яхши натижа 

беради (Allen, I. E., & Seaman, J., 2005.). 

Олиб борилган тадқиқотларимиз асосида 

муваффақиятли деб топилган айрим 

стратегияларни келириб ўтамиз: асосий 

тезкор ҳабарлардан кўра видео суҳбатдан 

фойдаланиш, мавзулар доирасида муноза–

ралар ташкил етиш (телеграм группада сўров 

ѐки мавзу бўйича викторина ўтказиш), 

саволларга тезкор, мунтазам ва очиқ 

жавоблар бериш ва ҳоказо.  

3. Ўқув машғулоти бўйича аниқ 

тахминий натижаларни белгилаш. 

Онлайн дарс берувчи ўқитувчи дарснинг 

аниқ таҳминларини (ўқув натижаларига 

нисбатан) эртароқ белгилаб қўйиши керак. 

Ўқитувчиларнинг виртуал платформа–

лардаги ўқув натижалари, одатда анъанавий 

дарсдагидан фарқ қилади. Ўрганилган 

манбаларга кўра, онлайн жамоада ўқитув–

чилар ўқувчиларнинг иштирокига кўпроқ 

эътибор қаратишлари талаб этилади. 

Ўқувчиларга фанни ўзлаштиришда 

белгиланадиган баҳолаш мезонларининг 

олдиндан эълон қилиниши ҳам онлайн 

дарсдаги давоматга сезиларли таъсир 

кўрсатади. Бунда ўқувчилар виртуал 

машғулотда нима учун иштирок этаѐтгани, 

дарс учун ҳаржлаѐтган вақт ва маблағ ундан 

олинадиган билим мазмунига мос келадими 

ѐки йўқми аниқ белгилаб олишига таъсир 

қилади (Collinson, G., Elbaum, B., Haavind, S., 

& Tinker R., 2013). Бир сўз билан айтганча, 

онлайн таълимда ―тасодифий‖ талаба 

бўлмайди. Шу маънода ўқув мақсадларига 

етишиш даражаси юқори бўлади. 

Шунингдек, ўқитувчи талабаларнинг 

фанга оид саволларига тезда жавоб 

беришлари ҳам муҳим аҳамиятга эга. Жавоб 

бериш вақти ва воситаларининг параметр–

ларини биринчи машғулотдаѐқ айтиб қўйиш 

ҳам ўқитувчининг масъулиятли эканлигини 

билдирувчи омиллардан биридир. Масалан, 

ўқитувчи электрон почта ҳабарларига бир 

иш куни ичида жавоб қайтаришини ва агар 

бирон сабабга кўра у ушбу талабни 

қондирмаса, буни маълум қилиши керак. 

Тезкор жавоб бериш даврида талабалар 

ўқитувчидан бир неча соат ичида электрон 

почтага жавоб беришини кутишади, агар 

ўқитувчи жавоб бермаса, талаба алоқани 

узиши мумкин.  

4. Қулайлик ҳисси. 

Виртуал муҳит онлайн таълимни биринчи 

бор бошлаган ўқувчилар учун янги ва ҳали 

синалмаган бўлганлиги боис уларда 

иккиланиш ва хавотирлик  бўлиши табиий. 

Қўрқув, хавотир ва яккаланиш ҳисси чарчаш 

даражасига олиб келиши мумкин, шунинг 

учун ўқитувчилар барча ўқувчиларга 

қулайлик ҳиссини берадиган муҳит ярата 

олишлари лозим. Ўқитувчиларнинг бу 

маҳорати фанни ўқитишга бўлган иштиѐқ, 

касбий билим ва қизиқиш ҳиссиѐтларини 

кўрсата олишларида намоѐн бўлади. 

Педагогик маҳорат ва ўз мутахассислигини 

чуқур билиш ўқитувчининг энг катта 

ютуғидир.  

Ўқув жараѐнининг икки томонлама 

муносабатларга асосланганлигини ҳисобга 

олсак, ўқитувчиларнинг самарали дарс 

ўтиши ўқувчиларнинг ҳам онлайн таълимга 

бўлган муносабати билан боғлиқ эканлигини 

эслаб ўтиш ўринли. Виртуал таълим 

субъектларнинг ўқишга иштиѐқи ўқитув–

чилар томонидан етказиладиган чуқур 

билим, касбга қизиқтириш, келажакка ишонч 

уйғота олиш кабилар  билан боғлиқ. 

Ўқувчилар томонидан иштиѐқсиз, виртуал 

педагогик маҳорати етарли эмас деб қабул 

қилинган ўқитувчилар ўқувчиларда 

машлуғлотларда иштирок этишда икки–

ланиш, асабийлашиш ҳисларини келтириб 

чиқаради.  Шу сабабдан аввал бошидан 

ўқитувчи томонидан ташкил қилинган 

―қулайлик ҳисси‖ ўқувчилар мотивациясини 

ошириб, ижобий муҳитни яратишига 

эътибор қаратиш лозим. Бир сўз билан 

айтганда, ўқитувчилар ўқувчиларни дарсга 

қатнашишини таъминлаб турувчи, лозим 

бўлса кафолатловчи жамоат маданияти 

моделини ташкиллаштириши керак.  

5. Сифатли асенкрон муҳокамалар 

орқали мулоҳаза ва мулоқотни тарғиб 

қилиш. 

Иштирокчи ўз шерикларидан ўрганиши ва 

мунозарага онгли равишда ҳисса қўшиши 

учун, мулоҳазали жавоб беришдан олдин 

дарснинг бошқа аъзолари шарҳлари ҳақида 

фикр юритиши керак. Тадқиқотларга кўра, 

яхши ўқитувчи бундай фикр юритишни 

қандай тарғиб қилиш кераклигини билади. 



2021 YIL 2-SON 

TA‟LIM, FAN VA INNOVATSIYA  Страница 126 
 

Онлайн таълим берувчи ўқитувчининг 

муваффақиятли стратегиялари қаторига 

асенкрон муҳокаманинг даврийлик хусу–

сиятини тушуниш ва жойлаштирилган 

мавзуни мунозара пайтида узилиб 

қолмаслиги муҳимлигини англаш киради 

(5.). Маҳоратли ўқитувчи доимий равишда 

мулоҳаза юритиш ва муҳокама қилиш учун 

имкон берадиган мавзулар билан машғу–

лотларни ташкил қилади.  Шу ўринда 

―синхрон‖ ва ―асенкрон‖ тушунчаларига 

қисқа таъриф бериб ўтсак. Онлайн ўрганиш 

синхрон деб айтилса, бу реал вақт режимида 

амалга ошириладиган онлайн ѐки масофавий 

таълим деган маънони англатади, айни 

пайтда асенкрон равишда ўрганиш онлайн 

каналлар орқали реал вақт режимида ўзаро 

алоқасиз амалга оширилади (Тимур Постоев, 

2020.). Синхрон ва асенкрон – тарзда 

иштирок этишнинг мониторинги, онлайн 

ўқитишнинг зарур таркибий қисмидир. 

Шунинг учун ўқувчилар ўқув жараѐни 

динамикасини, мавзулар муҳокамаси ва 

мунозараларни доимий равишда ташкил 

қилиб кузатиб борадиган ва бундай 

имкониятлар берилмаган тақдирда иштирок–

чиларнинг фикрларини сўраб турадиган 

ўқитувчини афзал кўришади. Ўқитувчилар 

иштирок этиш масалаларини муҳокама 

қилиш учун талабалар билан алоҳида, 

офлайн режимда ҳам боғланиши мумкин (5.). 

Шуни таъкидлаш керакки, ушбу алоқа, 

иштирокчининг суҳбатларни ўз зиммасига 

олгани ва бошқа шахсларнинг 

имкониятларига рухсат бермаслиги 

натижасида ҳам бўлиши мумкин. Шунинг 

учун мунозараларга муносиб ва тенг 

равишда имкониятга кўмаклашиш мавзу 

бўйича муҳокамаларни доимий равишда 

кузатиб боришни талаб қилади. Онлайн 

таълим ўқитувчисининг ҳар бир ўқувчи  ва 

жамоа бажараѐтган ишни тўғри назорат қила 

олиши муҳим аҳамиятга эга.  

6. Фаол раҳбар ва кузатувчи 

мувозанатини меъѐрда сақлаш. 

Онлайн ўқитувчилар учун яна бир муҳим 

стратегия бу - ўқув менежери сифатида 

дарсни бошлаш қобилияти; бу ўқув 

жамоасида катта масъулиятни ўз зиммасига 

олади. Дарс давом этар экан, ўқитувчи 

таълим бошқарувчиси вазифасини ўқувчилар 

жамоасига босқичма-босқич топшириши 

керак. Ушбу вазифа онлайн ҳамжамиятни 

қуриш билан боғлиқ стратегияларни 

самарали амалга ошириш ва аста-секин 

жамоат муҳокамаларидан воз кечиш орқали 

амалга оширилади (Vrasidas, C. and Glass, G. 

V. (Eds), 2004). Дарс охирида ҳар бир 

иштирокчи ўзини ўзи бошқарадиган ўқувчи 

сифатида ҳаракат қилиши керак. Шу 

жараѐнда билим кўникма, кўникма малака ва 

малакалар компетенция даражасига кўтарила 

олади.  

ХУЛОСА 

Умуман олганда, юқоридаги келтириб 

ўтилган стратегиялар, анъанавий таълимнинг 

юқори сифатини онлайн таълимда сақлаш, 

керак бўлса ошириш имкониятини яратади. 

Қайд этиш лозимки,  таълим бериш 

режимининг ўзига хослиги онлайн муҳитда 

ўқитиш учун профессор-ўқитувчилардан 

қўшимча маҳорат ва кўникмалар талаб 

этади. Aгар  таълим муассасалари анъанавий 

дарслардан тўлиқ онлайн ѐки аралаш 

таълимга ўтаѐтган бўлса, юқори малакали 

ўқитувчиларни тайѐрлаш дастурини ишлаб 

чиқиши ва амалга ошириши мақсадга 

мувофиқдир.  

Онлайн таълимнинг анъанавий таълимдан 

ажралиб турувчи ютуғи юқорида келтир–

ганимиздек ―тасодифий‖ ўқувчи–ларнинг 

бўлмаслигидир. Онлайн таълимда ўқишга 

онгли ѐндашиш тамойили устувор аҳамиятга 

эга. Таълим олишдан мақсади бўлмаганларга 

бу ерда ўрин йўқ. Бироқ, пандемия сабабли 

бутун дунѐ таълим тизимида тажрибадан 

ўтган онлайн таълим мазмунини янада 

ошириш, ўқитиш сифатини яхшилашда 

юқорида келтирилган таълим стратегия–

ларини қўллаш самарали натижа беради. 

Таъкидлаш лозимки, сўнгги бир йил 

давомида онлайн таълим сифатини 

оширишга оид кўплаб тадқиқотлар олиб 

борилди, илмий изланишлар натижалари 

эълон қилинди. Бизнинг камтарона 

тадқиқотларимиздан олинган хулосалар ҳам 

онлайн таълим самарадорлигини оширишга 

ўзига яраша ҳисса қўшади деб умид қиламиз.  

ПРОБЛЕМЫ СОВРЕМЕННОГО СПОРТА И СРЕДСТВА ВОССТАНОВЛЕНИЯ 

 

Аннотация 

Данная статья посвящена современным способам определения здоровья в тесной связи со 

спортом. Раскрывает проблемы возникновения физического напряжения, нарушения 

баланса между процессами торможения и возбуждения в коре головного мозга. Целью 

статьи является: решение проблем восстановительного процесса различными методами и 

средствами. В статье описывается причины сильной усталости и напряжения, а также 

разработаный ряд предложений по методологии оценки эффективного управления 

восстановительным процессом. В выводе сообщается, что рационально организованная 

тренировочная и соревновательная деятельность повышает используемый 

реабилитационный инструмент для ускорения процесса занятий спортом и повышения 

спортивного потенциала. 

Ключевые слова: физические нагрузки, усталость, напряжение, невроз, импульс, 

восстановление, контроль, режим. 

